Nafarroako Parlamentuko Mahaiak, 2016ko ekainaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maribel García Malo andreak aurkeztutako galdera, Gazteen Bermearen 2015eko Sisteman inskribatuta dauden gazte langabeak kontratatzeko toki entitateentzako laguntzei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko ekainaren 6an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeari atxikia dagoen eta Nafarroako Gorteetako kide den Maribel García Malo andreak, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion:

Gazteen bermearen 2015eko sisteman inskribatuta dauden gazte langabeak kontratatze aldera toki entitateei bideraturiko laguntzei dagokienez, hauxe jakin nahi dugu: Toki entitateek egindako justifikazioa egiaztatu ondotik Nafar Lansare-Nafarroako Enplegu Zerbitzuak itxitako eta likidatutako espedienteen kopurua, itxitako espediente bakoitzari buruz adieraziz ea behar bezala justifikatu ote den % 100, ala osorik nahiz partzialki itzultzea exijitu ote den. Baldin eta % 100 likidatu bada, azkenik exekutatutako zenbatekoa, ematea erabakitako zenbatekoaren aldean.

Iruñean, 2016ko maiatzaren 27an

Foru parlamentaria: Maribel García Malo

